
				এই পাতাটির মুদ্রণ সংশোধন করা প্রয়োজন। 
চতুর্থ পরিচ্ছেদ
ভবানীপুরে মহেশ চৌধুরী মহাশয়ের বাটীতে অভিভাবকগণ হইতে স্বতন্ত্রভাবে বাস। দ্বিতীয় বার বিবাহ ও অনুতাপ । ধর্ম্মজীবনের উন্মেষ। ঠাকুর পূজায় অসম্মতি । শাঁখারীটোলায় জগৎ বাবুর বাড়ী।
বাল্য বিবাহের প্রতি ঘূণার উদয় ।
۹ (اسوا S-س چه بیا د
মহেশচন্দ্র চৌধুরী মহাশয়ের সাধুতা ও সদাশয়তা — ভবানীপুরে স্বৰ্গীয় মহেশচন্দ্র চৌধুরী মহাশয়ের বাটীতেই আমার অভিভাবকগণ হইতে বিযুক্ত হইয়া একাকী বাস আরম্ভ হয়। এই সদাশয় সাধু পুরুষ কলিকাতা হাইকোর্টের উকীল ছিলেন। ইনি বৰ্দ্ধমান জেলার আমদপুর নামক গ্রামের জমিদার কুড়োরাম চৌধুরীর পৌত্র। ইহাদের বংশ সৌজন্য সদাশয়তা সচ্চরিত্রতার জন্য প্রসিদ্ধ। মহেশচন্দ্র চৌধুরী মহাশয় চরিত্র গুণে সর্ব্ব জনের সমাদৃত ব্যক্তি ছিলেন। তঁহাতে যে সাধুত ও সদাশয়তা দেখিয়াছি, তাহা কখনও ভুলিবার নহে। ইনি এবং ইহার পরিবারস্থ সকলে আমাকে আপনাদের স্বসম্পৰ্কীয় লোকের ন্যায় দেখিতেন। বাবা কলিকাতা বাঙ্গলা পাঠশালাতে আসিবার পূর্বে ইহাদের গ্রামে পণ্ডিতী কর্ম্ম করিতেন।*।। সেই সুত্রে হঁহাদের সহিত আলাপ ও বন্ধুতা জন্মে। ইহার এরূপ সদাশয় লোক যে সেই বন্ধুতাটুকুর খাতিরে আমাকে বাড়ীর ছেলের মত’ করিয়া লইলেন । আমি এক জন গরীব ব্রাহ্মণের ছেলে, হঁহাদের অন্নে প্রতিপালিত হইতেছি, আমার প্রতি ইহাদের ব্যবহার দেখিলে তাহা মনে হইত না। আমাকে বাড়ীর ছেলে মনে হইত।


	c७ १छेl cनथ ।

